
				এই পাতাটির মুদ্রণ সংশোধন করা প্রয়োজন। 
ارگ را }
মহীধর নামে ইঙ্গর আরও একটা শ্রেষ্ঠ অমাত্য ছিলেন। তিনি এই বিপুল রাজ্যভার মস্তকে ধারণ করায় পঞ্চম দিগ্গজের ন্যায় প্রতীয়মান হইতেন । ১৭ ।
ইনি মন্ত্রণাকার্য্যে বৃহস্পতিসদৃশ ছিলেন । ইহার মন্ত্রণ প্রভাবে প্রতিপক্ষ সামন্তরাজগণ, সৰ্প মেরূপ ( বাধ্য হইয় ) বিষ ত্যাগ করে, তদ্রুপ বিপক্ষতা ত্যাগ করিয়াছিল। ১৮ !
রাজা ঐ অমাত্য দ্বারা এবং অমাত্যও ঐ রাজদ্বার পরস্পর শোভিত হইয়াছিলেন। গুণ সৎপুরুষের আশ্রয়েই শোভিত হয় এবং সজ্জনও গুণের দ্বারা শোভি ত হন । ১৯ ।
প্রভু কৃতজ্ঞ ও সরল হওয়া এবং ভূত্য সৎ ও ভক্তিমান হওয়া, এই দুইটীর একত্র যোগ পুণ্যপ্রভাবে ও বহুভাগ্যবশতঃ হইয়া থাকে । ২a ।
গুণজ্ঞতা দ্বারা প্রভু ও সৎপুরুষের প্রভেদ যে জানিতে পারা যায়, ইহাই সম্পদের চির ভ্রান্তির বিশ্রাম । ২১ ।
পূর্বোক্ত মন্ত্রিদ্বয় ও অন্যান্য মন্ত্রিগণ একদা একটা স্বপ্ন দেখিয়াছিলেন । তাহার ফল এই যে দানে অত্যাসক্তি বশতঃ রাজার দেহক্ষয় হইবে । ২২ ।
মন্ত্রিবরদ্বয় সুলক্ষণ প্রাতৃভূত হইয়াছে দেখিয়া শঙ্কিত হইয়াছিলেন এবং সতত শান্তি স্বস্ত্যয়ন কৰ্ম্মে ব্যগ্র হইয়াছিলেন । ২৩ ।
বিশ্বামিত্র প্রভৃতি তপোবনগত মহর্ষিগণও নিমিত্ত দর্শনে উদ্বিগ্ন উইয়। দুঃখ প্রকাশ করিয়াছিলেন । ২৪ ।
ইত্যবসরে রৌদ্রাক্ষনাম এক ব্রাহ্মণ, যে পূৰ্ব্বজন্মে ব্রহ্মরাক্ষস ছিল এবং মাৎসর্ঘ্য করত ও দৌজন্যে অতি দুঃসহ ছিল, সেই নিগুণ ও গুণদ্বেষী রৌদ্রাক্ষ রাজচন্দ্রপ্রভের দানজনিত উজ্জ্বল কীৰ্ত্তির কথা শ্রবণ করিয়া সন্তপ্ত হইল এবং মনে মনে চিন্তা করিতে লাগিল । ২৫-২৬ ।

